
> Irriċerka l-argument tiegħek, fittex il-fatti, ikkwota u agħti ċ-ċifri li jsostnu l-perspettiva tiegħek.

> Għal kwalunkwe evidenza li ssib biex issostni l-każ tiegħek, ipprova sib argument ieħor 
biex tikkuntrarjaha. Din l-informazzjoni se ssibha utli aktar tard meta tkun qed tagħmel 
il-preparamenti tiegħek.

> Iġbor il-fatti f’oqsma tematiċi biex toħloq ftit ordni fir-riċerka tiegħek.

QABEL: FITTEX IL-FATTI!

> Iffissa l-prijoritajiet u għażel l-aqwa tliet punti tiegħek.

> Organizza l-kontenut fi tliet partijiet, il-bidu, in-nofs u t-tmiem, b’argumenti li jkunu mexxej 
minn parti għal oħra.

> Ipprepara għeluq b’saħħtu ħafna.

> Fil-bidu tista’ tikteb id-diskors tiegħek kollu biex tipprattikah iżda għad-dibattitu jkun aħjar 
jekk tipprepara cue cards.

• Dawn huma biċċiet tal-kartonċin/karti żgħar (eż. daqs A5 jew A6 faċli biex timmaniġġjahom) 
bil-bullet points tad-diskors tiegħek. Faċli tqalleb fihom f’każ li tħossok mitluf jew aġitat. 
Tinsiex tinnumerahom sabiex dejjem jirnexxilek ssib postok!

> Tista’ tikkunsidra tuża xi prop adattat magħżul b’attenzjoni, li jista’ jżid xi effetti speċjali u jħalli 
impatt fuq l-udjenza.

QABEL: IDDEĊIEDI X’INHU IMPORTANTI

> Ikkunsidra n-naħa l-oħra tal-argument, billi tuża l-evidenza li tkun ġbart qabel.

> Immaġina punti oħra li l-oppożizzjoni tista’ tqajjem u sib fatti li bihom tisfidahom mill-perspettiva tiegħek.

> X’se jkunu l-aqwa tliet punti tan-naħa l-oħra – kif tista’ tisfidahom?

> Ara kif din ir-riċerka tista’ ssaħħaħ l-argumenti tiegħek u tagħtik argumenti ġodda.

> Aġġorna d-diskors tiegħek kif ikun meħtieġ.

QABEL: AQLEB L-ARGUMENT

> Jekk taqbeż il-ħin allokat lilek il-moderatur se jwaqqfek,  
għalhekk għandek tipprattika d-diskors tiegħek minħabba t-tul u l-ħin.

> Aqra d-diskors tiegħek b’vuċi għolja – iżda tgħaġġilx ħafna biex iddeffes il-punti kollha fil-ħin 
allokat. Mhux se jirnexxielek tagħmel dan dakinhar tad-dibattitu – l-udjenza mhux se tifhmek 
u tkun qed tissogra li taqbeż il-ħin allokat.

> Kompli qassar u pperfezzjona d-diskors tiegħek sakemm tkopri l-punti essenzjali kollha fil-ħin allokat.

> Tinsiex tħalli spazju għal xi pawsiet, li jistgħu jintużaw għal effett drammatiku u sabiex tgħin l-udjenza 
tassorbi l-punti tad-diskors.

> Tkun miexi kemm tkun miexi bil-mod, dejjem tista’ timxi ftit aktar bil-mod!

QABEL: ŻOMM FIL-QOSOR

> Ikkunsidra l-istil u t-ton tal-preżentazzjoni tiegħek:

• Segwi kelliema oħra online u ddeċiedi liema approċċ huwa l-aktar adattat għalik.

• Tkellem b’entużjażmu u enerġija – jekk tinstema’ monotonu, l-udjenza se titlef l-interess.

> Il-qagħda u l-lingwaġġ tal-ġisem huma importanti wkoll:

• Oqgħod dritt iżda tkunx riġidu jew nervuż.

• Tista’ tuża ġesti, anki biex tenfasizza xi punti, iżda tesaġerax.

• Jekk qed tuża xi props, poġġihom x’imkien fejn ma jidhrux wara li tużahom sabiex ma toqgħodx 
tilgħab fihom u taljena lill-udjenza. 

• Ipprattika kif iċċaqlaq rasek minn naħa għal oħra – kważi bħall-fanal tal-port — biex tipproġġetta 
u tirrelata mal-udjenza mifruxa mal-kamra kollha.

> Ladarba tkun kunfidenti bil-kontenut, ipprova pprattikah quddiem il-ġenituri jew il-ħbieb biex tidra 
titkellem quddiem udjenza. Qabel dan, għidilhom li tixtieq tirċievi l-feedback dwar il-prestazzjoni 
tiegħek u l-kontenut.

QABEL: AGĦMILHA SKONT L-ISTIL TIEGĦEK

> Ilbes ħwejjeġ li tħossok komdu fihom – iżda tilbisx informali żżejjed. Inti trid li l-udjenza tisma’ 
dak li tkun qed tgħid, mhux tiffoka fuq dak li tkun liebes.

> Evita ħwejjeġ issikkati żżejjed jew li jagħmlulek l-għaraq — inti trid tkun cool tinstema’ u tidher cool.

> Tomgħodx chewing gum.

> Ftakar sabiex tieħu l-iskript bil-bullet points miegħek.

DAKINHAR TAD-DIBATTITU: IBQA’ RILASSAT

> Importanti li tiċċekkja l-kamra minn qabel.

> Kif inhi l-akustika tal-kamra?

> Kemm trid tgħajjat biex titkellem?

> Hemm leġiju għall-kelliema? Ipprova ieqaf ftit hemm biex tara kif tħossok fil-kamra.

> Kemm hu faċli li tagħmel kuntatt bl-għajnejn ma’ kull persuna fil-kamra?

> Fejn se tpoġġi bilqiegħda? U l-avversarji tiegħek? Fejn se jpoġġi l-moderatur?

> Iċċekkja mal-moderatur x’sistema għaż-żamma tal-ħin se jużaw.

DAKINHAR TAD-DIBATTITU: IDĦOL FL-ATMOSFERA

> Meta ikun imissek titkellem, qum bilwieqfa, ħu ftit nifsijiet fil-fond bil-mod, tbissem 
lill-udjenza u ftakar f’malajr l-aqwa tliet punti u mbagħad ibda tkellem.

> Jekk titlef il-fil waqt li tkun qed titkellem, l-ewwel nett ibqa’ kalm. Ieqaf ftit u ħu 
nifs tbissem lill-udjenza, u bil-kalma sib fejn wasalt fil-cue cards.

> Ftakar, li dan ipprattikajtu u taf l-argumenti, kulma teħtieġ huwa li tiċċara moħħok 
mill-istress u terġa’ tiftakar kollox, għax ippreparajt ruħek sew.

> M’għandekx għalfejn titħawwad jew titbaqbaq, dan kulma hu dibattitu!

WAQT ID-DIBATTITU: ŻOMM KALM

> Oħloq u ibni konnessjoni mal-udjenza permezz tal-kuntatt bl-għajnejn. Ftakar biex tuża ċ-ċaqliq 
ta’ ras il-fanal tal-port li pprattikajt qabel, billi ddawwar rasek minn naħa għal oħra biex tħares 
lejn kull persuna madwar il-kamra. 

> Għalkemm diffiċli timmonitorja kif tkun sejjer waqt li tkun attwalment f’nofs il-preżentazzjoni, 
xorta pprova ċċekkja kif tkun qed twassal l-argumenti tiegħek: 

• Qed tgħaġġel ħafna?

• Kif inhi l-qagħda tiegħek?

• Qed tinstema’ entużjast? 

• L-udjenza qiegħda ssegwik jew aljenata?

WAQT ID-DIBATTITU: ŻOMM L-ATTENZJONI TAL-UDJENZA

> Tgħaġġilx daqshekk!

• Anki kelliema li għandhom esperjenza jiddibattu jistgħu jsibu ruħhom li qed jitkellmu 
b’mod mgħaġġel iżżejjed.

• Kull tant u tant ieqaf ftit ħu nifs, tbissem, iġbor ħsibijietek, iċċekkja n-noti mbagħad 
erġa’ ibda b’pass iktar bil-mod.

• Jekk tħoss li qed titkellem bil-mod iżżejjed, x’aktarx li sibt ir-ritmu adattat għall-udjenza.

> Meta tkun qed tisfida lin-naħa l-oħra, tużax attakki personali – sfida l-argument u mhux il-persuna. 
Dan mhux personali.

> Ħu gost!

WAQT ID-DIBATTITU: ŻOMM KALM

> Kompli d-dibattitu billi tiddiskuti dak li smajt mal-familja u l-ħbieb.

> Kompli rriċerka.

> Involvi ruħek f’dibattiti oħra — jew anki organizza dibattiti inti stess!

> Kun attiv – fittex u involvi ruħek f’avvenimenti u inizjattivi, jew fiż-żona tiegħek jew online. 

WARA D-DIBATTITU: IMXI GĦAL-LIVELL LI JMISS


